P320/3
FASIHI YA 

KISWAHILI

Paper 3
3 Hours

[image: image1.jpg]



ACEITEKA JOINT MOCK EXAMINATIONS 2018
Uganda Advanced Certificate of Education
FASIHI YA KISWAHILI -RIWAYA P320/3
Karatasi ya tatu
MUDA : SAA TATU

MAAGIZO;

· Jibu maswali Matatu tu.

· Chagua swali moja kutoka sehemu ya A, B, CH au D. 

· Sehemu CH ni ya lazima kwa wanafunzi wote. Chagua swali moja katika sehemu hii.
· Usijibu swali zaidi ya moja kutoka kitabu Kimoja wala maswali mawili kutoka kitabu kimoja.  

· Nadhifisha mwandiko wako.

SEHEMU  A:
VIPULI VYA FIGO: - Emmanuel Mbogo.
1. a) Ukirejelea mifano kadha wa kadha riwayani Vipuli vya Figo, eleza jinsi tamaa inavyomgeuza binadamu hayawani.                           {Alama 20}                                                            
b) Emmanuel Mbogo ametuchorea picha halisi ya mmomonyoko wa maadili katika jamii ya kisasa. Thibitisha kauli kwa mujibu wa riwaya hii.                  {Alama 13}
2. a)  Ni kwa kiwango gani Dkt Matoga anavyofaa kulaumiwa kwa kashifa na maafa yaliyomchafua jina maishani mwake na kumwangamiza hatimaye? 
     Jadili ukirejelea visa malidhawa riwayani.                              {Alama 18}
b) Taja na uelezee athari au madhara ya biashara haramu katika jamii zetu, ukirejelea mifano bayana katika riwaya ya Vipuli vya Figo.                                                                                     

                                                                                                         {Alama 15}
WEMA HAWAJAZALIWA;  Ayi Kwei Armah
3.  a) Chunguza chanzo cha Serikali nyingi barani Afrika kupinduliwa madarakani ukirejelea visa na mikasa katika riwaya ya Wema hawajazaliwa,                                                                        {Alama 15}
b) Riwaya ya Wema hawajazaliwa imebeba ujumbe gani kwa  

   watawala na watawaliwa barani Afrika?                           {Alama 18}
4. a) ‘Wema waua’ fafanua uyakinifu wa kauli hiyo kwa mujibu wa riwaya ya Wema hawajazaliwa.                                                       {Alama 17}
b)  Ukimrejelea mhusika mkuu katika riwaya ya Wema Hawajazaliwa, Jadili manufaa na madhara ya uaminifu katika dunia ya kisasa      

                                                                                               {Alama 16}
SEHEMU B;
MISURURU WA USALITI ;– Mwende Mbatiah.
5. a)
Mhusika kage ni mfano bora wa kuigwa na vijana wa siku hizi. 



Thibitisha ukweli wa kauli hii ukitumia riwaya ya Msururu wa usaliti.












(Alama 18)
(b)
Jadili uzalendo wa Kage ukiegemea upande wa kupigania mazingira katika jamii yake.

                                                                                   (Alama 15)
6.  (a)
‘Uovu haufichiki daima’; Jadili  ukweli wa kauli hiyo ukirejelea riwaya ya Msururu wa usaliti. (Alama 17)
 (b)
Wewe kama msomaji, unapata mafunzo yepi kutokana na migogoro inayojitokeza kitabuni? Fafanua (Alama 16)
MWAKILISHI WA WATU ;- Chinua Achebe
7. a) Kulingana na Sifa na mienendo halisi za mhusika Mtemi M.A.Nanga riwayani, Hafai kuitwa mwakilishi wa watu. Jadili            {Alama 18}
b) Jadili umuhimu wa Mtemi Nanga katika ujenzi wa hadithi ya riwaya ya Mwakilishi wa Watu.                                          {Alama 15}                                                               

.
8. a) Huku ukirejelea mifano kabambe kwenye riwaya hii, eleza jinsi suala 

     la Siasa na uongozi lilivyopewa nafasi muhimu riwayani. {Alama 17}                      
b)  Taja na uelezee visasi vinavyojitokeza katika riwaya ya Mwakilishi wa Watu.                                                                                                  {Alama 16}
SEHEMU CH;
NYOTA YA REHEMA – Mohamed .S.Mohamed 
9.  ‘Soma dondoo lifuatalo kisha ujibu maswali hapo chini; 

“Hebu ngoja kwanza mwanangu”,  Mamamtu alisema huku akiutafuta  uso wa Aziza alioufudikiza kifuani. ‘Kwani lipi la ajabu? Kwa sababu  mumeo kaoa? Hebu pangusa machozi nikueleze. Una nini; unataka kijitia joto la bure …?’
Azizia alirudi na kujiangusha kitandani. Alipangusa machozi na kumtazama mama yake kwa macho yaliyoiva.

‘Unajitia kiwewe cha bure , mwanangu; watu hawa ndivyo walivyo . Baba  yako alioa wake watatu , na mimi ndiye wa kwanaza. Kipya kinyemi ingawa kidonda; siku za awali lilianguka shindo la ndovu  kula mwanawe ; mimi nikatupiliwa mabali. Lakini nikaubana. Unadhani ilikuwa nini? Aliwatupa mmoja mmjoa  akarejea kwangu. Na leo yu wapi ? Huyu hapa …..,” Alinyanyua  mguu kuonyesha  unyanyo wake . Kisha aliangusha sauti na kusema “Naye anakupa astahiki salama;  anakwambia hatopata kuja kwa wiki hii; anaanika mbata zake.”

Kisha alinyanyuka alipo na kusogea kitandani. “Hebu nipe hicho kijukuu changu nikiona” Alipokishika mikononi , alisema kwa mshangao: “Ah, maskini we! Sura ya Marehemu mama yangu – Mungu amlaze mahala pema. Si macho, si pua, si mdomo;  hakubakisha kitu . Ah, na komwe lake ndilo lile lile! Wewe hukuwahi kumwona,”  alimwambia Aziza , ‘lakini Mungu kakuletea hapa hapa. Ukitaka kumjua Marehemu bibi yako, mtazame mwanao. Na safari hi sijampeleka zawadi yo yote. Huyo msomaji hitima naye mgonjwa.’

a) Eleza muktadha wa dondoo hilo.                                                  (Alama 08)
b) Eleza kwa tafsili wasifu wa msemaji.                                            (Alama 04)
c) Taja na uelezee maudhui yanayotiliwa nguvu na dondoo hilo.    (Alama 06)
d) Fafanua Mbinu za lugha tano  zinazopatikana katika dondoo hilo. (Alama 10)
e) Kulingana na muktadha wa dondoo, ‘Nyota ya Rehema ni nyota ya heri kuliko shari’? Jadili.                                                                                        (Alama 06)
Dunia yao; SAID  A  MOHAMED
10.  Soma dondoo lifuatalo kisha ujibu maswali yaliopo hapo chini;

Watu husema mali usiyoichuma na kuishia nguvu, haikai wala haibariki. Labda kweli. Kwa vyovyote vile Ndera alikuwa mfano mzuri wa msemo huu. Kisima chake cha pesa kimekauka. Kauzauza dhahabu zote alizonyan’ganya na kukwapura watu. Isitoshe , vijana wake wawili wameishia jela ya wendawazimu kwa unga. Mmoja akafungwa jela kwa wizi na binti yake mmoja akafa kwa umeme. Kubwa zaidi mkewe Masika ,au kwa jina maarufu Kisura akamkimbia . Kachupia farasi mwenye soji njema kwenda ng’ambo nyingine ya uchumi .“Na Bwana Mfereji naye anatoka kamasi ovyo. Yeye nasikia ndiye alikuwa akishadidia kufukuzwa kwangu kazini. Siku hizi kila unapomkuta tambara chafu mkononi anapengea mafua . hayasiti mafua yanamiminika kama mfereji. Mafua yalimuanza aliponyanganywa fedha zake zote na serikali katika msako wa walanguzi. Inasemekana kwamba baadhi ya pesa zake alimpa rafiki yake mmoja mfanyakazi wa benki amwekee kwenye akaunti yake kwa ahadi kwamba baada ya kumalizika msako angemrejeshea. Hakurejeshewa hata senti moja.Inasemekana kwamba kuanzia siku hiyo Bwana Mfereji alilia mwezi mzima na aliponyamaza alipata ugonjwa wa kutiririka kamasi. Na ugonjwa huo ukampa jina la Bwana Mfereji.

Maswali:

a) Liweke dondoo hili katika muktadha wake   (Alama 08)
(b) Jadili mambo makuu katika dondoo          (Alama 08)
(Ch) Tambua mbinu za kisanaa katika dondoo  (Alama 10)
d) Ni maudhui gani yanayoguswa na muktadha wa dondoo hilo? Fafanua. (Alama 08)
SEHEMU D
NDOTO YA ALMASI – Ken Walibora
11. a) Ukilitunduia kwa makini jalada la riwaya ya Ndoto ya Almasi, unapata taswira gani? Taja na uelezee. (Alama 15)
b) Fafanua Ploti ya riwaya ya Ndoto ya Almasi.    {Alama 18}
12.  a) Ukirejelea riwaya ya Ndoto ya Almasi, jadili changamoto 
        zilizomkumba Almasi na kuathiri ndoto zake za mustakabali.                                   

                                                                                                                             {Alama 18}
b) Ken Walibora ameiweka katika  mandhari gani  hadithi ya riwaya ya Ndoto ya Almasi? Fafanua.                                                                             {Alama 15}
Nyuso za Mwanamke: Said. A. Mohamed
13. a) Ni nini haswa chanzo cha kusambaratika kwa jamii ya Said Mohamed. Thibitisha madai haya kwa mujibu wa hadithi nzima. {Alama 17}
b) Jadili nyuso za mwanamke zinazojitokeza katika riwaya ya nyuso za mwanamke{Alama 16}
14. a.) kizazi cha kisasa hupata maadili gani waisomapo riwaya ya
        Nyuso za mwanamke? Fafanua . {Alama 18}
b) Eleza jinsi suala la mabadiliko linavyojitokeza katika jamii ya Nyuso za mwanamke. {Alama 15}
**MWISHO** 

